
zelatan 
Armeniarrak gorantz 

19l6ko genozidioaren ondoren, ezer 
gutxi entzun izan da oraintsu arte, tur-
kiar enbasadoreen hilketak aparte , 
«hay»-tarrei buruz, armeniarrei buruz 
alegia. 

Baina Turkia barneko Hego Armenia 
mapatik ezabatutzat jo zitekeelarik, ar-
meniar pizkundearen zantzuak gero eta 
nabarmenago agertzen dira. 

Alde batetik, URSS barruko Arme-
niaren sendoketa dago: 29.800 km2., 
3.031.000 biztanle (1979); % 89,7 ar-
meniar, % 2.3 bakarrik errusiar. Hiz-
kuntza ofiziala eta nagusia alor guz-
tietan armeniera delarik. 

Baina horretatik at, Azerbaidjan-go 
Errepublikaren barruan, ia-ia muga-
kide, badago Nagorno-Karabakh deri-
tzon enklabe bikoitza, % 80tan arme-
niarrez oratua. 

H o t s , h o r k o a r m e n i a r r a k d i r a 
(128.000 bakarrik) joan den Otsailean 
Stepankert-eko kalera jaitsi direnak. 
Eta, oihartzunez. Eivan-en ere, Ar-
menia ofizialeko hiruburuan, inoiz So-
bietar Batasunean ikusi den manifestal-
dirik handiena gertatu da: 100.000 ar-
meniar gutxienez. Eskabide bakarra: 
Nagorno-Karabakh «eskualde auto-
nomoa», Armenia-ko Errepublikara pa-
satzea. 

Georgia-ko gutxiengo armeniarra 
(miloi erditsu bat) ez da oraingoz mo-
gitu. Baina kezkatu egin da Gorbatxev, 
eta Kaukaso-ra bidali du Demitxev bere 
konfiantza gizona. 

Zertan dira Trukiakoak? Isilik, dese-
ginik; baina honek guztiak, eta Stras-
burgo-ko Parlamentuak orain dela gutxi 
armeniar genozidioaz ateratako agiriak, 
alde berera bultzatzen dute. Armenia 
bizirik dago: Armenia ofizialean, eta at 
ere bai. 

